
	
		
		
		
			
				
					
					
    



					
		
				
					

					ముంగిలి
				
			
	
				
					

					యాదృచ్చికం
				
			


		
				
					

					లాగినవండి
				
			


		
				
					

					అమరికలు
				
			


		
				
					

					విరాళాలు
				
			


		
				
					
					వికీసోర్స్ గురించి
				
			
	
				
					
					అస్వీకారములు
				
			





					
				
				
					
						[image: వికీసోర్స్]


						
					
				

					
				
					
					
				

				
	    
వెతుకు
	


		
					
				
			

		
		
			
			

			

			
			
				
					పుట:TALANKA-NANDINI-PARINAYAMU.pdf/146

					

				

				
		
				
				    
భాష
				
		
	
				
				    
వీక్షించు
				
		
	
				
				    
సవరించు
				
		




				

			

			
				ఈ పుట అచ్చుదిద్దబడ్డది



ద్వితీయాశ్వాసము




91








	చ.	
కనుఁగొన జంద్రవంశజుఁడు గావున దద్విధుబింబలీల యా

ననమున దత్కళంకరుచి నల్లనిమీసములన్ సుధారసం

బును మృదువాక్కులం, దరుణపుంజిగివాతెఱ, నిండువెన్నెలల్

దనచిఱునవ్వునం బొలయఁ దా జెలువొందె మనోహరాకృతిన్.

	తే.	
సరసునకు నిండుపర్వంబు జవ్వనంబు

జెన్నుమీఱంగ నెఱికౌను సన్నమయ్యె

సూనశరబాణసంపీడ్యమానలైన

చేడియలదృష్టి దాకి కృశించె ననఁగ.

	సీ.	
కొనసాగుశశిరేఖకోర్కె లీగతియన్న

        వడువున బాహువుల్ నిడుదలయ్యె

సతియౌవనోద్భవస్థితిఁ దెల్పఁ జనులీల

        నెగుభుజంబులు చెవుల్దగుల నుబికె

బలభద్రసుత నిందుఁ బవళింప సమకూర్చు

        బలిమికైవడి ఱొమ్ముపటిమ దనరె

విరహాగ్నిశిఖ లిక వెడలు నిట్లనురీతిఁ

        గన్నుల నరుణరేఖలు జనించె



	 





	తే.	
భావితనుజెందు మోహాబ్ధిపగిదిఁ దోప

చతురవాక్కుల నతిగభీరతఁ దనర్చెఁ

దనను వలచిన రేవతీతరుణి తనయ

నెమ్మనముబోలె నతనిబాల్యమ్ము గడఁగె.

	ఉ.	
గోరునగీరునాము మొకకొంచెముగానిడి పచ్చికస్తురిం

దీరుచు పెన్నెఱు ల్వెనుక దిద్దుచు జారుసిగం ఘటించు వ

య్యారము గాఁగ దానిజిలుఁగంచులమేలురుమాలు జుట్టి జా

ళ్వారుచి దుప్పటంబువలె వాటొనరించు నటించు నీటునన్.

	ఉ.	
ఆనెఱప్రాయ మాసొగసు లాతొడ లానడ లాపిఱుందు లా

కౌనురువార మాకలికికన్నులసోయగ మామెఱుంగుమే

